
				এই পাতাটির মুদ্রণ সংশোধন করা প্রয়োজন। 
$3ßb- নন্দনে নরক
বায়রামজি বলিলেন, “আমি যখন এ কথা জিজ্ঞাসা করি নাই, তখন অনর্থক মিথ্যা কথাবলিবার আবখ্যক কি ?”
স্বামীর এই সুতীক্ষু বাক্যবাণ এলিজার মৰ্ম্মভেদে সমর্থ হইল না, তিনি বিচলিত হইলেন না ; পূর্ববং বীর স্বরে বলিলেন, “আমি মিথ্য কথা বলি নাই ; পৃথিবীতে যাহার কোনও আশা নাই, সে কোন প্রলোভনে মিথ্যা কথা বলিবে ? আমি সত্য কথা বলিতেছি শোন ; সাপুরজি আমার সন্মতিক্রমে আজ প্রথম এখানে আসিয়াছিলেন, আমিও তাহার প্রতীক্ষা করিতেছিলাম ; এ কথাও সত্য যে, আমিই তাহার জন্য গুপ্ত দ্বার খুলিয়া রাখিয়াছিলাম।”
বায়রামজি বলিলেন, "উত্তম ; তারপর ?” * এলিজ! বলিতে লাগিলেন “তুমি আমার কক্ষদ্বারে উপস্থিত হইবার কয়েক মিনিট পূৰ্ব্বে, সাপুরজি আমার কক্ষে প্রবেশ করিয়াছিলেন ; তাহার পূৰ্ব্বে আর কোনও দিন তিনি এ বাড়ীতে পদার্পণ করেন নাই। ইচ্ছা থাকিলে আমি ধরা পড়িবার পূর্বেই তোমার গৃহত্যাগ করিয়া পলাইতে পারিতাম, কিন্তু আমি বিশ্বাসঘাতিনী নহি । তুমি এই কক্ষে প্রবেশ করিবার পূৰ্ব্বে সাপুরজি তাহার সহিত কুলত্যাগ করিবার জন্য আমাকে অনুরোধ করিতেছিলেন ; আমি তাহার প্রস্তাবে সম্মত হইলে, এ ভাবে স্টাহাকে হত হইতে হইত না ।”
এলিজ ক্ষণকাল নিস্তব্ধ হইলেন, তাহার পর দীর্ঘনিশ্বাস ত্যাগ করিয়া আবার বলিতে লাগিলেন, “এখন আমার লজ্জা, সঙ্কোচ, ভয় কিছুই নাই, সুতরাং সকল কথাই তোমাকে খুলিয়া বলিব । আমি সাপুরজিকে সত্যই ভাল বাসিতাম, তোমার সহিত পরিচয় হইবার

